
Shivalingakshetranyevam Kailasadarshanamahimavarnanam

ஶிவலிங்க³க்ஷேத்ராண்யேவம் கைலாஸத³ர்ஶநமஹிமவர்ணநம்

॥ஹிமாவந்ப்ரதி ஈஶ்வரப்ரோக்தம் ஶிவலிங்க³க்ஷேத்ராண்யேவம்கைலாஸத³ர்ஶநமஹிமவர்ணநம்
॥
(ஶிவரஹஸ்யாந்தர்க³தே கைலாஸத³ர்ஶநம் - 5)

ஈஶ்வர: (உவாச)
த்³ரு’ஷ்ட:கைலாஸஶைலோ மே த்வயா நக³வரோத்தம ।
த்³ரு’ஷ்டாநி ஶிவலிங்கா³நி ஸர்வபாபஹராண்யக³॥ 25.34॥
காட்யர்பு³தா³நி லிங்கா³நி கோ³புராண்யத்ர ஸத்தம ।
ப்ராஸாத³வரஸௌதா⁴ஶ்ச கிம் த்³ரு’ஷ்டா மண்டபாவலி:॥ 25.35॥
ஸராம்ஸி ரத்நகமலப்⁴ராஜிஷ்ண்வந்தி நகோ³த்தம ।
ரத்நாநாம் கி³ரயோऽப்யத்³ரே தந்மௌலிமணிமண்டபா:॥ 25.36॥
கைலாஸேஶ்வரலிங்க³ம் மே த்³ரு’ஷ்டம் முக்திப்ரதா³யகம்
அம்பி³கேஶம் ஸதா³ம்பா³யா ஹ்ரு’த³யாகா³ரஸம்ஸ்தி²தம் ॥ 25.37॥
க³ணாநாம் ப⁴வநாந்யத்ர கிம் த்³ரு’ஷ்டாநி த்வயாநக³(த்³ரிப) ।
மஹாவநாநி புஷ்போத்³யத்ஸுரபீ⁴ணி ஸமந்தத:॥ 25.38॥
ஸஹஸ்ரலிங்க³தா⁴மோத்³யத்கலஶாலீ ஸுபுண்யதா³ ।
க்ரீடா³ரத்நமஹாஸௌத⁴பங்க்தீ த்³ரு’ஷ்டா (பங்க்திர்த்³ரு’ஷ்டா) த்வயாநக³ ॥
25.39॥
ரம்யம் பி³ல்வவநம் த்³ரு’ஷ்டம் மணிலிங்கோ³ருமூலகம் ।
புண்யாஶ்சாத்ர ஸபா⁴த்³ரு’ஷ்டாஸ்ஸேயம் மே நர்தநஸ்ய ஹி (நர்தநஸ்த²லீ) ॥
25.40॥
ஸஹஸ்ராயுதலக்ஷோத்³யத்கோடிஸ்தம்போ⁴ருமண்டபா: ।
த்வயா த்³ரு’ஷ்டா நக³ஶ்ரேஷ்ட²ஸாக³ரா மேருபர்வத:॥ 25.41॥
ஶைலப்ராகாரராஜஶ்ரீ கோ³புராலிவ்ரு’ஷாவலீ ।

த்³ரு’ஷ்டம் பு⁴வநகோ³லம் தே ஶிவக்ஷேத்ராண்யபி க்ரமாத் ॥ 25.42॥
த⁴ந்யஸ்த்வம் நக³மூர்த⁴ந்ய த⁴ந்ய:கைலாஸத³ர்ஶக: ।
கைலாஸத³ர்ஶநேநாத்³ய ஸப²லம் தே ஜநுர்நக³॥ 25.43॥
விஷ்ணுப்³ரஹ்மாத³யோ தே³வாஸ்ததா²ந்யே முநயோ க³ணா: ।
கைலாஸத³ர்ஶநார்தா²ய தப்யந்த்யத்³யாபி தே தப:॥ 25.44॥
கிம் மமைவாநுக்³ரஹேணைவ (மமைவாநுக்³ரஹேண)

கைலாஸஸ்யாய (மத்கைலாஸஸ்ய) த³ர்ஶநம் ।
மஹாதா³நைஶ்ச விவிதை⁴ஷ்ஷோட³ஶைஶ்ச நகோ³த்தம ॥ 25.45॥
மம கைலாஸப⁴வநத³ர்ஶநம் நைவ ஜாயதே ।
கோடியஜ்ஞதோபி⁴ஶ்ச வ்ரதோபோஷணக்ரு’ச்ச்²ரகை:॥ 25.46/-॥
மம கைலாஸப⁴வநத³ர்ஶநம் நைவ ஜாயதே ।
அஷ்டாங்க³யோகை³ர்விவிதை⁴ர்யமாதி³நியமாஸநை:॥ 25.47/46॥
(அஷ்டாங்க³யோகை³ர்விவிதை⁴ர்நியமாதி³யமாஸநை:)॥ 25.47/46॥
மம கைலாஸப⁴வநத³ர்ஶநம் நைவ ஜாயதே ।
க³வாம் கோடிப்ரதா³நேநாப்யஶ்வமாதங்க³கோடிபி: ⁴ ॥ 25.48/47॥
(க³வாம் கோடிப்ரதா³நே அஶ்வமாதங்க³கோடிபி:⁴)॥ 25.48/47॥
மம கைலாஸப⁴வநத³ர்ஶநம் நைவ ஜாயதே ।
த⁴நதா⁴ந்யமணீநாஞ்ச வஸ்த்ராப⁴ரணதா³நத:॥ 25.49॥
மம கைலாஸப⁴வநத³ர்ஶநம் நைவ ஜாயதே ।
தீர்த²ப்ரக்ரமகந்யாந்நதா³நைஶ்ச க்³ரு’ஹதா³நத:॥ 25.50॥
மம கைலாஸப⁴வநத³ர்ஶநம் நைவ ஜாயதே ।
பாநீயதூ⁴பதீ³பாதி³தா³நேநாபி தபஸ்விஷு ॥ 25.51॥
மம கைலாஸப⁴வநத³ர்ஶநம் நைவ ஜாயதே ।
வேத³ வேதா³ந்தவாதை³ஶ்ச வர்ணாஶ்ரமரதாத்மநாம் ॥ 25.52॥
மம கைலாஸப⁴வநத³ர்ஶநம் நைவ ஜாயதே ।
கிந்து ப்ரஸாதே³ந மம ப⁴க்த்யா சைவாப்யநந்யயா ॥ 25.53॥
லப்⁴யதே த³ர்ஶநம் ஶைல மம கைலாஸமௌலிக³ம் ।

அநந்யபா⁴வஸ்ஸததம் ப⁴ஸ்மபுண்ட்³ரோஜ்ஜ்வலோऽநிஶம் ॥ 25.54॥
ருத்³ராக்ஷஹாரவலய: பஞ்சாக்ஷரபராயண: ।
ருத்³ரலிங்கா³ர்சநபரோ ருத்³ராத்⁴யாயஜபாத³ர:॥ 25.55॥
ஶிவக்ஷேத்ரைகவஸதிஸ்தேந லப்⁴யோऽயமத்³ரிராட் ।
கிமுக்தேநாபி ப³ஹுநா லப்⁴யோऽயம் மத³நுக்³ரஹாத் ॥ 25.56॥
ந தே³வோ நைவ க³ந்த⁴ர்வா ப்³ரஹ்மவிஷ்ணுமஹேஶ்வரா:
மநஸா தைரசிந்த்யோऽயம் கைலாஸோ மம பூ⁴த⁴ர:॥ 25.57॥
॥ இதி ஶிவரஹஸ்யாந்தர்க³தே ப⁴வாக்²யே கைலாஸத³ர்ஶநே ஹிமாவந்ப்ரதி
ஈஶ்வரப்ரோக்தம் ஶிவலிங்க³க்ஷேத்ராண்யேவம் கைலாஸத³ர்ஶநமஹிமவர்ணநம்
॥
-॥ஶ்ரீஶிவரஹஸ்யம் । ப⁴வாக்²ய: த்³விதீயாம்ஶ: । அத்⁴யாய: 25 । 34-57॥

- .. shrIshivarahasyam . bhavAkhyaH dvitIyAMshaH . adhyAyaH 25 - shivavAkyam ..

Notes

Īshvara ஈஶ்வர speaks to Himāvan ஹிமாவந் about his preceding experience of

Kailāsadarshanaகைலாஸத³ர்ஶந, and continues further to describe the various Śivaliṇga-
Kṣetra-sஶிவலிங்க³க்ஷேத்ர in the region. Īshvara ஈஶ்வர then outlines the several merits

that alone do not earn such a visit, and that these are outweighed by Devotion towards

Him.

Śloka numbering differs amongst the two referenced texts.

